
Kulturikkut eriagisassat eqqissisimatitaanerat pillugu Inatsisartut inatsisaata nr. 18, 19. 
november 2007-imeersup allanngortinneranik inatsisartut inatsisissaattut siunnersuut. 
(Sumiiffiit kulturikkut oqaluttuarisaanermut pingaarutillit allatigut kulturikkut kingornussatut 
illersorneqarnerat)

§ 1

Kulturikkut eriagisassat eqqissisimatitaanerat pillugu Inatsisartut inatsisaanni nr. 18, 19. 
november 2007-imeersumi allannguutigitinneqassapput makku:

1. Inatsisartut inatsisaata taaguutaa imaalissaaq:
"Kulturikkut eriagisassat eqqissisimatitaanerat aamma kulturikkut kingornussat allatigut 
illersugaanerat pillugu Inatsisartut inatsisaat".

2. § 1, imm. 3 imaalissaaq:
  "Imm. 3.  Inatsisartut inatsisaata qularnaarpaa Kalaallit Nunaata kulturikkut kingornussai 
tassaasut nunarsuup inuillu oqaluttuarisaanerannut pingaaruteqartumik ilaasut, Kalaallit 
Nunaatalu nunarsuup kulturikkut kingornussai tamaaniittut suliniuteqarfiusumik kulturikkut 
kingornussanik illersuinermigut eqqissisimatitsinertut kulturikkullu kingornussanik allatigut 
illersuinertut ilusilikkamik isumagigai.

3. § 7. imm. 1 aamma imm. 3-mi "Atuisut nunaminertamik atuinissamut akuerineqarsimasut" 
kingornatigut ilanngunneqassaaq: "imaluunniit nunaminertap atornissaanut allatut 
pisinnaatitaaffeqartut".  

4. § 13 oqaasertalerneqassaaq imatut:
  “§ 13.  Nunatta Katersugaasiviata aalajangiiffigissavaa, illut oqaluttuarisaanikkut 
imaluunniit ilusilersueriaatsikkut naleqassusiat pissutigalugu pigiinnarnissaat pingaaruteqartut 
eqqissisimatitassanngortinneqassanersut.
  Imm. 2.  Illunik eqqissisimatitassanngortitsinermi ilaasinnaapput:
1)  Illu tamarmi,
2)  Illup silataa,
3)  Illup immikkoortui ataasiakkaat.
  Imm. 3.  Eqqissisimatitassanngortitsinermut aamma ilaasinnaapput illup toqqaannartumik 
avatangiisai, taakku ataatsimut isiginnilluni piuinnartittariaqarpata  illersortariaqarpatalu.
  Imm. 4.  Illunik eqqissisimatitsinerup nassataraa illup aserfallatsaalinissaanut naleqqiullugu 
immikkut pisussaaffeqarneq illullu sanaartornikkut suliarinissaanut killilersorneqarneq, tak. § 
14.
  Imm. 5.  Nunatta Katersugaasiviata inassuteqareerneratigut Naalakkersuisut illut 
eqqissisimatinneqarnissaat pillugu aalajangersagaliorsinnaapput, taakkununnga ilaatillugit 
eqqissisimatitsinissamut piumasaqaatit." 

5. § 13 kingorna ilanngunneqassaaq:
  "§ 13a. Nunatta Katersugaasiviata sumiiffiit kulturikkut oqaluttuarisaanermut 
attuumassuteqartut eqqissimatinnissaat aalajangissavaat, taakkua piuinnartinneqarnissaat 
illersorneqarnissaalluunniit - kulturikkut oqaluttuarisaanermi naleqassusiat pissutigalugu - 
annertuumik pingaaruteqarpat.

  Imm. 2.  Sumiiffiit  kulturikkut oqaluttuarisaanermut attuumassuteqartut eqqissisimatinne-
qarnerannut ilaavoq, kulturikkut eriagisassat arlaqartut summiiffiulluunniit immikkut pisima-
soqarfiusup imminnut ataqatigiinnerat.
  Imm. 3.  Sumiiffiit kulturikkut oqaluttuarisaanermut attuumassuteqartut eqqissisimatitaaneri-
sa nassataraat, sumiiffimmi pineqartumi kikkulluunniit isersinnaatitaanerisa saniatigut sumil-
luunniit allamik ingerlatsisoqassanngimmat. Tamatuma sanioqqunneqarnissaa Nunatta Kater-
sugaasiviata qinnuteqartoqareerneratigut akuersissutigisinnaavaa, immikkorluinnaq peqqutis-
saqartoqartillugu.
  Imm. 4.  Nunatta Katersugaasiviata inassuteqareerneratigut Naalakkersuisut sumiiffiit kultu-
rikkut  oqaluttuarisaanermut  attuumassuteqartut  eqqissisimatitaanissaat  pillugu aalajangersa-
galiorsinnaapput,  taakkununnga  ilanngullugit  sumiiffiup  killilerneqarnera,  atorneqarsinnaa-
nera, ingerlannissaa aamma akiliuteqarunnarluni iserfigineqarsinnaanera.

  ”§ 13b.  Naalakkersuisut Nunatta Katersugaasiviata tamanna pillugu 
inassuteqaateqareerneratigut, sumiiffiit kulturikkut oqaluttuarisaanermut attuumassuteqartut, 
allatigut kulturikkut kingornussatut illersorneqassanersut aalajangissavaat, taakkua 
piuinnartinneqarnissaat illersorneqarnissaalluunniit - kulturikkut oqaluttuarisaanermi 
naleqassusiat pissutigalugu - annertuumik pingaaruteqarpat.
  Imm. 2.  Sumiiffiit kulturikkut oqaluttuarisaanermut attuumassuteqartut allatigut kulturikkut 
kingornussatut illersorneqarnerannut ilaavoq, kulturikkut eriagisassat arlaqartut 
summiiffiulluunniit immikkut pisimasoqarfiusup imminnut ataqatigiinnerat.
  Imm. 3.  Sumiiffiit kulturikkut oqaluttuarisaanermut attuumassuteqartut allatigut kulturikkut 
kingornussatut illersugaanerisa nassataraat, ingerlatsisoqassanngimmat sumiiffiup ilaanik 
imaluunniit sumiiffimmik tamarmik takujuminaallisitsisunik imaluunniit aseruisunik. 
Tamatuma sanioqqunneqarnissaa qinnuteqartoqareerneratigut Nunattalu Katersugaasiviata 
inassuteqareerneratigut Naalakkersuisut akuersissutigisinnaavaat, immikkut illuinnartunik 
peqqutissaqartoqartillugu.
  Imm. 4.  Nunatta Katersugaasiviata inassuteqareerneratigut Naalakkersuisut sumiiffiit 
kulturikkut oqaluttuarisaanermut attuumassuteqartut allatigut kulturikkut kingornussatut 
illersornissaat pillugu aalajangersaasinnaapput, tamatumunnga ilanngullugit sumiiffiup 
killilerneqarnera, atorneqarsinnaanera ingerlannissaa aamma akiliuteqarunnarluni 
iserfigineqarsinnaanera.”

6.  § 14, oqaasertalerneqassaaq imatut:
  “§ 14.  Illumik eqqissisimatitaasumik piginnittunit, illu eqqissisimatitsinermut 
naapertuuttumik isumannaatsumik aserfallatsaalissavaat. Nalinginnaasumik 
aserfallatsaaliuineq pissaaq atortut, periutsit qalipaatillu maannamut atorneqartut assingi 
atorlugit, illullu eqqissisimatitassanngortitaasimasup eqqissisimatitassanngortitsinerup nalaani 
qanoq issusianik isikkuanillu ataavartitsinissaq naapertorlugu.
  Imm. 2.  Illu eqqissisimatitassanngortitani sanaartornerit tamarmik Nunatta 
Katersugaasivianit akuerineqaqqaartussaapput, suliaq illup ilaanut 
eqqissisimatitassanngortitsinermi pineqartumut ilaappat, suliarlu nalinginnaasumik 
aserfallatsaaliinermit annertuneruppat. Nunatta Katersugaasivia akuersissummut atasumik 
piumasaqaateqarsinnaavoq. 

  Imm. 3.  Qinnuteqartoqareerneratigut Nunatta Katersugaasivia aalajangersinnaavoq illumi 
eqqissisimatitassanngortitami aserfallatsaaliuinermut imaluunniit sanaartornermut 
aningaasartuutit, Inatsisartut aningaasanut inatsisisaanni aningaasaliissutit iluanni 
tamakkiisumik ilaannakortumilluunnit aningaasartuutigineqassasut.”

7.   § 15, oqaasertalerneqassaaq imatut:
  “§ 15. Illut eqqissisimatitassanngortinneqarsimasut aamma sumiiffiit kulturikkut 
oqaluttuarisaanermut attuumassuteqartut eqqissisimatitaasut imaluunniit allatigut kulturikkut 
kingornussatut illersorneqartut Nunatta Katersugaasiviata nalunaarsussavai. 
  Imm. 2.  Illut eqqissisimatitassanngortinneqarsimasut aamma sumiiffiit kulturikkut 
oqaluttuarisaanermut attuumassuteqartut eqqissisimatitaasut imaluunniit, inatsit manna 
malillugu kulturikkut kingornussatut allatigut illersorneqartut Nunatta Katersugaasiviata 
nakkutigissavai.
  Imm. 3.  Sumiiffiit eqqissisimatitaasut kulturikkut kingornussatut allatigut illersorneqartut 
aserfallatsaaliorneqarnerat Nunatta Katersugaasiviata Inatsisartut aningaasanut inatsisaanni 
aningaasaliissutit iluanni isumagissavai.”

8.  § 16, imm. 2, oqaasertalerneqassaaq imatut:
  “ Imm. 2.  Kulturikkut kingornussat pillugit siunnersuisoqatigiit 
eqqissisimatitassanngortitsinissamik aamma kulturikkut kingornussatut allatigut 
illersugassanngortitsinissamik suliaq, tak. § 17, pillugu inassuteqaasiussapput, aammalu § 14 
naapertorlugu akuersissutinut atatillugu tusarniaavigineqassallutik. Taakku saniatigut 
Kulturikkut kingornussat pillugit siunnersuisoqatigiit illut 
eqqissisimatitassanngortinnissaannut aamma sumiiffiit kulturikkut oqaluttuarisaanermut 
pingaarutillit kulturikkut kingornussatut allatigut illersugassanngortinnissaannut tunngasuni 
taakkununngalu attuumassuteqartuni siunnersuisutut inissisimassapput.”

9.  § 17, oqaasertalerneqassaaq imatut:
  “§ 17. Piginnittut, atuisut atuinissamut akuersissutaatillit allatulluunniit nunaminertamik 
atuisinnaatitaasut, naalagaaffik, kommunit, sumiiffinni ataasiakkaani katersugaasiviit aamma 
peqatigiiffiit taamaaliornissamut Nunatta Katersugaasivianit akuerineqarsimasut, 
eqqissisimatitassanngortitsinissamik aamma kulturikkut kingornussatut allatigut 
illersugassanngortitsinissamik, kiisalu taassuminnga allannguinissamik imaluunniit 
atorunnaarsitsinissamik suliassanngortitsisinnaapput. Taamatuttaaq Nunatta Katersugaasivia 
tamakku pillugit nammineerluni suliassanngortitsinnaavoq.
  Imm. 2.  Eqqissisimatitassanngortitsinissamik imaluunnniit kulturikkut kingornussatut 
allatigut illersugassanngortitsinissamik, kiisalu taassuminnga allannguinissamik imaluunniit 
atorunnaarsitsinissamik aalajangiinerit sioqqullugit inuit tamat, piginnittoq, atuisut 
nunaminertamik atuinissamut akuerineqarsimasut allatulluunniit nunaminertamik 
atuisinnaatitaasut kommunilu - illup imaluunniit summiiffiup kulturikkut 
oqaluttuarisaanermut attuumassuteqartup inissisimaffigisaa - attuumassuteqartullu 
naapertuuttut allat ilisimatinneqassapput. Ilisimatitsinermut piffissaliussaq qaammatinik 3-nik 
sivisussuseqassaaq, piffissallu taassuma iluani susassaqartut oqaaseqaateqarnissaminnut 
periarfissaqassallutik. Aammattaaq Kulturikkut kingornussat pillugit siunnersuisoqatigiit 
inassuteqaateqassapput, tak. § 16, imm. 2.
  Imm. 3.  Ilisimatitsinerup nalunaarutigineqarneraniit eqqissisimatitassanngortitassatut 
imaluunniit kulturikkut kingornussatut allatigut illersugassanngortitsinissamut 
eqqarsaatigineqartumut akornutaasinnaasumik ajornakusuulersitsisumilluunniit 
iliuuseqartoqassanngilaq. Tamannali atuutinngilaq aatsitassanik misissueqqaarnissamut, 
ujarlernissamut atuinissamulluunniit akuersissutaareersunut naleqqiullugu. 

  Imm. 4.  Eqqissisimatitassanngortitsinissamik kiisalu taassuminnga allannguinerit 
atorunnaarsitsinerilluunniit Nunatta Katersugaasiviata aalajangiiffigissavai. Kulturikkut 
kingornussatut allatigut illersugassanngortitsinissaq, kiisalu taassuminnga allannguineq 
atorunnaarsitsinerluunniit, Naalakkersuisut Nunatta Katersugaasiviata tamanna pillugu 
inassuteqaateqareerneratigut aalajangiiffigissavaat.”

10.  § 18, oqaasertalerneqassaaq imatut:
  “§ 18. Eqqissisimatitassanngortitsinerit aamma kulturikkut kingornussatut allatigut 
illersugassanngortitsinerit, taakkuninnga allannguinerit imaluunniit atorunnaarsitsinerit, 
tamanna pillugu aalajangiinermiit ullut 14-it qaangiutsinnagit, Nunatta Katersugaasiviata 
tamanut nalunaarutigissavai. Piginnittoq, atuisut nunaminertamik atuinissamut 
akuerineqarsimasut allatulluunniit nunaminertamik atuisinnaatitaasut kommunilu, illup 
imaluunniit sumiiffiup kulturikkut oqaluttuarisaanermut attuumassuteqartup 
inissisimaffigisaa, attuumassuteqartullu naapertuuttut allat toqqaannartumik 
ilisimatinneqassapput. 
  Imm. 2.  Eqqissisimatitassanngortitsinerit aamma kulturikkut kingornussatut allatigut 
illersugassanngortitsinerit pillugit aalajangiinerit Nunatta Katersugaasiviata 
piumasaqaateqarneratigut Nunatta Eqqartuusivianit nalunaarsorneqassapput. Piginnittut 
nikinneri Nunatta Eqqartuusiviata Nunatta Katersugaasivianut nalunaarutigissavai.
  Imm. 3.  Eqqissisimatitsineq aamma kulturikkut kingornussatut allatigut 
illersugassanngortitsineq, illumut imaluunniit sumiiffimmut kulturikkut oqaluttuarisaanermut 
attuumassuteqartumut pisinnaatitaaffimmik pigisaqartuusut ataqqissavaat, 
pisinnaatitaaffimmik pigisaqarneq qaqugukkut pilersinneqarsimanersoq apeqqutaatinnagu.”

11.  § 19, oqaasertalerneqassaaq imatut:
  “§ 19.  Inatsisartut inatsisaat manna malillugu eqqissisimatitsinissap imaluunniit kulturikkut 
kingornussatut allatigut illersugassanngortitsinissap pisariaqalersippagu, Naalakkersuisut 
pigisamik arsaarinninnikkut piginnittuulernissamut pisinnaatinneqarput. Pisortat 
arsaarinninnerat pissaaq pigisanik aalaakkaasunik arsaarinnissuteqartarneq pillugu Inatsisartut 
inatsisaanni maleruagassat malillugit.“

12.  § 21, Imm.  1, oqaasertalerneqassaaq imatut:
  “§ 21. § 5, imm. 3-miit 5-imut, § 11, oqaaseqatigiinnik siullernik, § 13a, imm. 3-mik, § 13b, 
imm. 3-mik, § 14, imm. 1-imik aamma 2-mik, § 17, imm. 3-mik aamma § 13, imm. 5, § 13a, 
imm. 4 aamma § 13b, imm. 4 naapertorlugit aalajangersakkanik unioqqutitsinerit 
akiliisussanngortitaanermik kinguneqarsinnaapput.”

13.  Inatsisartut inatsisaata qallunaatuuani sumiluunniit “Landsstyret“ “Naalakkersuisut“-nit 
allanngorneqassaaq.
 

§ 2

Inatsisartut inatsisaat atortuulerpoq ulloq 1. december 2009. 

Namminersorlutik Oqartussat, ulloq xx.xxxx 2009

Kuupik Kleist

/

Mimi Karlsen

Inatsisissatut siunnersuummut nassuiaatit


Nassuiaatit nalinginnaasut


1.   Inatsisissatut siunnersuutip tunuliaqutaa  :  
Naalakkersuisut qinnuteqareernerisigut Kalaallit Nunaata nunap immikkoortui marluk UNESCO-p 
nunarsuarmi  eriagisassatut  kingornussanut  utaqqiisaasumik  allattuiffianut  ilanngutsinnikuuai, 
nunarsuarmi  eriagisassatut  kingornussat  allassimaffiannut  ilanngunneqarnissaat  kissaatigalugu. 
Sumiiffiit taakku marluk aappaannut tunngatillugu inassuteqaatit Naalakkersuisut 1. februar 2010 
tunniussinnaallugit naatsorsuutigaat, tamatumani pineqarluni Kujataani nuna kulturimut attuumas-
suteqartoq, ima taaguuteqartinneqarallartoq: ”Issittumi nunalerineq ukiuni 1000-ini.” 


Inassuteqaateqarnermi  atortussat  suliarinerannut  atatillugu Nunarsuarmi eriagisassatut  kingornus-
sanut allattuiffimmi ilanngunneqarnissamut piumasaqaataasut, ilanngunneqarnerullu nassatarisassai 
soqutigisalinnut  tamanut  paasisitsissutigineqarsimapput.  Tassunga  atatillugu  erseqqissarneqarsi-
mavoq sumiiffiit  ilanngunneqartut  taamaalisoqarnerani  eqqissisimatitaalissanngitsut,  taamaallaalli 
sumiiffiit killilerneqassasut aqutsiviginissaanut pilersaarutinik ilaqartinneqartumik. 


Kulturikkut eriagisassat eqqissisimatitaanerat pillugu  Inatsisartut inatsisaat 2007-imi Inatsisartunit 
akuersissutigineqarpoq. Inatsisartut inatsisaata siunertaraa kulturikkut eriagisassat immikkoorutillit 
allanngorartullu illersorneqarnissaat Kalaallit Nunaata kulturikkut kingornussaasa ilaattut, aammalu 
Kalaallit Nunaata oqaluttuarisaaneranut paasinninnissamut tapertatut. Kulturikkut eriagisassat inat-
simmi  tassaatinneqarput  qanganitsat  eriagisassat  imaaliinnarlugit  peerneqarsinnaanngitsut,  illut 
aammalu sumiiffiit kulturikkut oqaluttuarisaanermut attuumassuteqartut. Inatsisip kapitaliisa pinga-
juanni pineqarput illut aamma sumiiffiit kulturikkut oqaluttuarisaanermut attuumassuteqartut, tas-
sanilu atuarneqarsinnaavoq illut aamma sumiiffiit  kulturikkut oqaluttuarisaanermut attuumassute-
qartut  qanoq  pisoqartillugu  eqqissisimatitassanngortinneqarsinnaanersut,  eqqissisimatitassanngor-
titsinermi suut ilaatinneqarsinnaanersut eqqissisimatitassanngortitsinerlu qanoq sunniuteqarsinnaan-
ersoq. Taamaattoq kapitali aamma Inatsisartut inatsisaat eqqissisimatitassanngortitsinerup saniatigut 
kulturikkut kingornussat allatigut illersorneqarnissaat pillugu maleruagassanik imaqanngillat. Taa-
maattumik  inatsit  maannakkutut  iluseqarluni  eqqissisimatitassanngortitsinerup  saniatigut  kul-
turikkut  kingornussat  illersorneqarnissaannut  allanik  periarfissiinngilaq,  tamannalu  UNESCO-p 
nunarsuarmi eriagisassatut kingornussanut allattuiffiani ilanngussinissamik kissaateqarnermut tun-
ngatillugu, aamma sumiiffiit kulturikkut oqaluttuarisaanermut attuumassuteqartut allat kulturikkut 
kingornussatut illersorneqarnissaannik kissaateqarnermut tunngatillugu ajornartorsiutaasinnaavoq. 


Kiisalu  eqqissisimatitassanngortitsinerit,  sanaartukkanik  aserfallatsaaliinermut  aallartitaqartarner-
mullu naleqqiullugit, nassatariumaagaattut Inatsisartut inatsisaanni taaneqartut, sumiiffinnut kultu-
rikkut oqaluttuarisaanermut attuumassuteqartunut naleqqiullugit naapertuuppallaanngitsutut isikko-
qarput, naak malittarisassat  maanna isikkumittut  illuutinut sumiiffinnullu kulturikkut oqaluttuari-
saanermut attuumassuteqartunut atuukkaluartut. 


2.   Inatsisissatut siunnersuutip imarisai:  
Inatsisissatut siunnersuutikkut  oqariaaseq kulturikkut kingornussatut allatigut illersuineq eqqissisi-
matitsinermut  tapertatut  eqqunneqarpoq.  Tassunga  nassuiaatitut  eqqaaneqassaaq,  eqqissisi-
matitsineq oqaatsitut isigalugu aammattaaq kulturikkut kingornussanik illersuinertut isigisariaqar-
mat. Kulturikkut kingornussanik allatigut illersuineq aammattaaq inatsisip qulequtaani eqqunneqar-


_____________
UKA 2009/89 1
KIIIN j. nr. 2009-014701







poq, tassuunakkut ersersikkumallugu inatsimmi pineqarmata kulturikkut eriagisassanik eqqissisi-
matitsineq aamma kulturikkut kingornussanik allatigut illersuineq.


Illunut aamma sumiiffinnut kulturikkut oqaluttuarisaanermut attuumnassuteqartunut inatsisip aala-
jangersagai immikkoortinneqarput, tassuunakkut eqqissisimatitsinermi pineqartunut assigiinngitsu-
nut marlunnut immikkut aalajangersagaliortoqarluni. Taakku saniatigut sumiiffiit kulturikkut oqa-
luttuarisaanermut  attuumassuteqartut  kulturikkut  kingornussatut  allatigut  illersorneqarnerat  im-
mikkut aalajangersaaffigineqarpoq.


Aammattaaq  inatsimmi  sumiiffiit  kulturikkut  oqaluttuarisaanermut  attuumassuteqartut  eqqissisi-
matitaanerisa imaluunniit kulturikkut kingornussatut allatigut illersugaanerisa inatsisitigut kinguner-
isassaat aalajangersarneqarput. Tassunga uiggiullugu inatsimmik sanioqqutitsinissamut periarfissat 
ilanngunneqarput.


Kiisalu  siunnersuummi  Naalakkersuisut  piginnaatinneqarput  -  Nunatta  Katersugaasiviata  inassu-
teqareerneratigut - illut eqqissisimatitaanissaat aamma sumiiffiit  kulturikkut oqaluttuarisaanermut 
attuumassuteqartut  eqqissisimatitaanissaat  kulturikkullu  kingornussatut  allatigut  illersugaanissaat 
pillugit aalajangersagaliornissamut.


Aalajangersakkat nassatarisaannik Nunatta Katersugaasiviata illunik aamma sumiiffinnik kulturik-
kut  oqaluttuarisaanermut  attuumassuteqartunik  eqqissisimatitaasunik  nalunaarsuinissamut  pisus-
saaffia kulturikkut kingornussanik allatigut illersuinissap eqqunnerata nassatarisaanik allanngortin-
neqarpoq, tassaalersillugu illunik eqqissisimatitaasunik aamma sumiiffinnik kulturikkut oqaluttuar-
isaanermut atuumassuteqartunik eqqissisimatitaasunik imaluunniit kulturikkut kingornussatut alla-
tigut illersugaasunik nalunaarsuinissamut pisussaaffik.
 
Taamatuttaaq allannguinerup kinguneratut katersugaasiviup nakkutilliinissamut pisussaaffia allan-
ngortinneqarpoq, tassaalersillugu illunut eqqissisimatitanut aamma sumiiffinnut kulturikkut oqalut-
tuarisaanermut attuumassuteqartunut eqqissisimatitaasunut imaluunniit kulturikkullu kingornussatut 
allatigut illersugassanngortitaasunut naleqqiullugu nakkutilliineq. 


Inatsimmi  atuuttumi  illut  eqqissisimatitat  aamma  sumiiffiit  kulturikkut  oqaluttuarisaanermut  at-
tuumassuteqartut  eqqissisimatitat  aserfallatsaaliornissaannut  pisussaaffik  piginnittumiippoq. 
Tamanna pillugu innersuutigineqassaaq inatsisip § 14-iani imm. 1. Aammattaaq inatsisip § 14-iani 
imm.  3-mi  atuarneqarsinnaavoq,  tamatuminnga  qinnuteqartoqareerneratigut  Nunatta  Katersugaa-
sivia aalajangersinnaasoq, illumi eqqissisimatitassanngortitami aserfallatsaaliuinermut imaluunniit 
sanaartornermut  imaluunniit  sumiiffimmi  kulturikkut  oqaluttuarisaanermut  attuumassuteqartumi 
sanaartornermut aningaasartuutit Inatsisartut inatsisaatigut aningaasaliissutit iluanni tamakkiisumik 
ilaannakortumilluunniit  aningaasartuutigineqassasut.  Aalajangersagaq  taanna  inatsisip  §  15-iani 
imm. 3-mit tapertalerneqarpoq, tassani aalajangersarneqarmat sumiiffiit kulturikkut oqaluttuarisaan-
ermut  attuumassuteqartut,  kulturikkut  kingornussatut  illersorneqartut,  aserfallatsaaliorneqarnerat 
Nunatta Katersugaasiviata aningaasanut inatsisikkut aningaasaliissutit iluanni isumagissagaa. 


Aalajangersagaq siuliani taaneqartoq § 14, imm. 1-imi aalajangersakkamut akerliusutut paasineqar-
sinnaammat, aserfallatsaaliuinissamut pisussaaffik pillugu aalajangersakkamut erseqqissaat siunner-
suummi  ilanngunneqarpoq.  Taamaalilluni  erseqqissarneqarpoq  illut  eqqissisimatitassanngortitat 
aserfallatsaaliorneqarnissaannut  pisussaaffik  piginnittup  pisussaaffigigaa.  Sumiiffiit  kulturikkut 
oqaluttuarisaanermut  attuumassuteqartut  piginnittoqarnissaat  ilimagineqarsinnaanngimmat, 

nunamik  piginnittuusinnaatitaasoqartannginnera  pissutigalugu,  inatsillu  atuuttooq  aallaavigalugu 
tassunga aningaasaliissutit  aalajangersaavigineqareermata,  siunnersuutigineqarpoq Nunatta Kater-
sugaasivia  sumiiffinni  kulturikkut  oqaluttuarisaanermut  attuumassuteqartuni  aserfallatsaaliuinis-
samut pisussaatinneqassasoq. 


Kulturikkut kingornussat allatigut illersorneqarnerannik atuutsitsilernerup aammattaaq nassataraa, 
Kulturikkut kingornussat pillugit siunnersuisoqatigiit kulturikkut kingornussat illersorneqarnissaan-
nik suliani inassuteqaateqartarnissaat.


Taakku  saniatigut  Inatsisartut  inatsisaanni  eqqissisimatitassanngortitsinermi  periusissat  pillugit 
malittarisassat,  kulturikkut  kingornussat  allatigut  illersorneqarnerannik  atuutsitsilernerup  nassa-
tarisaanik allanngortinneqassasut siunnersuutigineqarpoq, tassuunakkut kulturikkut kingornussat al-
latigut illersorneqarnissaannik suliat malittarisassanut ilaalersillugit. Tamatuma ilaatigut nassataris-
savaa,  tamanut  tusarliussinissaq  pillugu  aamma  Nunatta  Eqqartuussiviani  nalunaarsuinissamut 
malittarisassat,  kulturikkut  kingornussat  allatigut  illersugassanngortinneqarnerannut  atuuttussatut 
annertusinerat.  Taamaaqataanik  pisinnaatitaaffimmik  pigisaqartunit  tamanit  eqqissisimatitsinerit 
ataqqineqarnissaannik  aalajangersagaq  annertusineqassaaq,  kulturikkut  kingornussatut  allatigut 
illersugaasut ilaatinneqartussanngorlugit.


Eqqissisimatitassanngortitsinissap piviusunngortinnissaanut pisariaqarpat, pisortat arsaarinninnerisi-
gut pineqartumik piginnittuulernissamut Naalakkersuisut piginnaatinneqarnerat kulturikkut kingor-
nussatut  allatigut  illersugassanngortinneqartunuttaaq  atuutsinneqalerpoq.  Tassunga  atatillugu 
eqqaaneqassaaq, arsaarinninnermi pineqartoq aamma tassaasinnaammat nunaminertat eqqissisimati-
taanermut imaluunniit kulturikkut kingornussat allatigut illersorneqartussanngortitaanerannut ilaa-
sut atorsinnaatitaanerat.


Tamakku  saniatigut  Inatsisartut  inatsisaanni  pineqaatissiisoqarsinnaaneranik  aalajangersakkat 
allanngortinneqarput,  allannguinerup  nassatarisaanik,  tassuunakkut  inatsimmi  §  17,  imm.  3-mik 
unioqqutitsineq akiliisitaanermik pineqaatissinneqarsinnaalerluni, tassalu kulturikkut kingornussatut 
allatigut illersugassanngortitsinissamut eqqarsaateqarneq, allannguiniarneq atorunnaarsitsiniarnerlu-
unniit pillugit nalunaartoqareernerata kingorna akornutaasinnaasumik ajornakusuulersitsisumilluun-
niit  iliuuseqartoqarpat.  Aammattaaq  aalajangerneqarpoq,  kulturikkut  kingornussanik  allatigut 
illersuinerup  sunniutai  pillugit  aalajangersakkat;  Naalakkersuisut  aalajangersagaasa, 
unioqqutinnerinut akiliisitsineq pineqaatissiissutigineqarsinnaasoq. 


Sumiiffiup kulturikkut oqaluttuarisaanermut attuumassuteqartup kulturikkut kingornussatut illersu-
gassanngortinneqarnera,  annertuumik tassaasussaammat soqutigisat arlaqartut oqimaaqatigiisinne-
risa saqqummerfigisaat – taakkununnga ilaasinnaallutik inuussutissarsiutitigut soqutigisat assigiin-
ngitsut kulturikkut kingornussat allatigut illersornissaannut illuatungiliuttut – siunertamut naaper-
tuuttutut  isumaqarfigineqarpoq,  sumiiffiit  kulturikkut  oqaluttuarisaanermut  attuumassuteqartut 
kulturikkut  kingornussatut  allatigut  illersorneqarnissaat  pillugu  sulianik  aalajangiisinnaatitaaneq 
Nunatta  Katersugaasiviata  inassuteqareerneratigut  Naalakkerusisuniippat.  Malittarisassat  atuuttut 
naapertorlugit sumiiffinnik taamaattunik eqqissisimatitsinissamik aalajangiisinnaatitaaneq Nunatta 
Katersugaasivianiippoq. 


Kalaallit  Nunaanni  namminersornermik  inatsimmi  nr.  473,  12.  juni  2009-meersumi  §  1-imi 
aalajangerneqarpoq  aqutsineq  Naalakkersuisuniittoq.  Aalajangersakkap  Kalaallit  Nunaanni 
Hjemmestyre  pillugu inatsit  nr. 577, 29. november 1978-imeersoq atorunnaarsitami assigusumik 

aalajangersagaq  allanngortippaa,  §  1,  imm.  2-mi  aalajangersarneqarnikuummat  qullersaqarfik 
“landsstyrimit”  siulersorneqartoq.  Tamatuma  nassatarisaanik  peqqussummi  tamani  “landsstyret” 
“Naalakkersuisut”-nit (qallunaatuuani) taarserneqarpoq.  


3.   Allaffissornikkut aamma aningaasaqarnikkut pisortanut sunniutaasut  :  
Inatsisissatut  siunnersuutip  nassatarissavaa  Nunatta  Eqqartuussivia,  maanna  pisartutut  eqqissisi-
matitsinissamik  aalajangiinernik  nalunaarsuisussaatitaajutigaluni,  nutaatut  aamma  nalunaarsugas-
sarilissammagit sumiiffiit  kulturikkut oqaluttuarisaanermut attuumassuteqartut kulturikkut kingor-
nussatut  illersorneqarnissaat  pillugu  aalajangiinerit.  Inatsisissatut  siunnersuut  allatigut  allaffis-
sornikkut aamma aningaasaqarnikkut pisortanut sunniuteqassanngilaq. 


Nunatta Katersugaasivianut siunnersuutip nassatarissavaa allaffissornikkut suliassat annertusilaarn-
erat, tassami kulturikkut kingornussanik allatigut illersuinissamik periarfissamik eqqussinerup nas-
satarisinnaavaa sumiiffiit  eqqissisimatitsiinnarnermiit amerlanerit kulturikkut kingornussatut iller-
sugassatut  iliuuseqarfigineqarnerat.  Nunatta  Katersugaasiviata  nalilerpaa  aningaasartuutit  AC-tut 
atorfiup affap nalinganik angalanermullu aningaasartuutinik annertuseriassasut, katillugit 250.000 
kr-inik.  Katersugaasivik  allappoq,  aningaasat  taakku  eqqissisimatitsinermut  aningaasaliussanut 
taputartuunneqassasut,  taamaalillunilu  katersugaasivik  suliassanut  taakkununnga  piffissaq  tamaat 
sulisussamik inspektørimik atorfinitsitsisinnaasoq. Naalakkersuisut nalilerpaat allaffissornikkut su-
liassat inatsisip allanngornerata nassatarisaanik maannakkorpiaq aningaasaliissutitigut allannguinis-
samik pisariaqartitsilerfiunngitsut.


4.   Allaffissornikkut aamma aningaasaqarnikkut inuutissarsiuteqarnermut sunniutaasut  :  
Inatsisissatut siunnersuut allaffissornikkut aamma aningaasaqarnikkut inuussutissarsiuteqarnermut 
sunniuteqassanngilaq. 


5.   Avatangiisinut pinngortitamullu sunniutaasut     
Inatsisissatut siunnersuut avatangiisinut pinngortitamullu sunniuteqassanngilaq. 


6.   Allaffissornikkut innuttaasunut sunniutaasut     
Inatsisissatut  siunnersuut  allaffissornikkut  aamma aningaasaqarnikkut  innuttaasunut  sunniuteqas-
sanngilaq.


7  .   Pisortanut soqutigisaqaqatigiinnullu tusarniaanerit     
Inatsisissatut siunnersuut tusarniaassutigineqarsimavoq makkununnga:


Naalakkersuisoqarfiit tamarmik KANUKOKA
Nunatta Katersugaasivia Kalaallit Nunaata eqqartuusiveqarfia
Kulturikkut kingornussanut aqutsisoqarfik SIK
Kal. Nunaanni Sulisitsisut Peqatigiiffiat KNAPK
Nunalerinermut Siunnersorteqarfik Katersugaasiveqarnermut ataatsimiititaliaq 
NUKAKA Danmarks Nationalmuseum
Kulturministeriet Avatangiisit eqqissisimatitsinerlu pillugit isuma-


lioqatigiissitaq 
Nunatsinni Takornariaqarnermi Inuussu-tissarsi-
ornermilu Siunnersuisoqatigiit 


ILIK Sulisitsisut Kattuffiat 


Savaatillit Peqatigiit Suleqatigiissut 

Tusarniaanermut akissutit Nunatta Katersugaasivianit,  KANUKOKA-mit, Kommune Kujallermit, 
Kommuneqarfik  Sermeersuumit,  Kalaallit  Nunaanni  Sulisitsisut  Peqatigiiffiannit,  Katersugaasi-
veqarnermi Ataatsimiititaliamit, NUKAKA-mit, Kalaallit Nunaanni Takornariaqarnermut Inuussu-
tissarsiornermullu  Siunnersuisoqatigiinnit,  KNAPK-mit,  Aningaasaqarnermut  Nunanullu  Allanut 
Naalakkersuisoqarfimmit,  Ilaqutariinnermut  Peqqissutsimullu  Naalakkersuisoqarfimmit,  Aalisar-
nermut, Piniarnermut Nunalerinermullu Naalakkersuisoqarfimmit, Aatsitassalerinermut Pisortaqar-
fimmit  aamma  ataatsimoorussamik  Attaveqarnermut  Avatangiisinullu  Naalakkersuisoqarfimmit 
aamma Avatangiisinut Pinngortitamullu Aqutsisoqarfimmit tiguneqarput, kiisalu ataatsimoorussa-
mik  akissutit  Kulturikkut  Kingornussanut  Aqutsisoqarfimmit  Kultureqarnermullu Ministeeriaqar-
fimmit tiguneqarlutik.


Aalisarnermut, Piniarnermut Nunalerinermullu Naalakkersuisoqarfik, Ilaqutariinnermut Peqqissut-
simullu Naalakkersuisoqarfik aamma KNAPK siunnersuummut oqaaseqaateqanngillat. 


Tusarniaanermut  akissutit  nalinginnaasumik siunnersuummut  oqaaseqaatinullu  tapersiipput,  naak 
aamma uparuaasoqaraluartoq. Tusarniaanermut akissutit sapinngisamik siunnersuummut ilanngun-
neqarput. 


Nunatta Katersugaasiviata, Katersugaasiveqarnermut Ataatsimiititaliamit NUKAKA-millu taperser-
neqartumik makku oqaatigai:
”Katersugaasiviup  oqariaatsip  "kulturikkut  kingornussanik  illersuinerup"  eqqunneqarnissaanik 
isuma ilassilluarpaa. Kisianni siunnersuummi ersippoq tamatuma sumiiffiit kulturikkut oqaluttua-
risaanermut, kapitali 3-mi eqqaaneqartutut, eqqissisimatinneqarnissaannut periarfissaq taarsissa-
gaa. NKA-p tamanna sakkortuumik mianersoqqussutigissavaa. 


Sumiiffiit kulturikkut oqaluttuarisaanermut attuumassuteqartut eqqissisimatitaanerat sumiiffiit im-
mikkut illuinnartut - kulturikkut eriagisassat nunallu pingaarutilimmik ataatsimoorfigisaasa - isu-
mannaarneqarnissaannut sakkuuvoq pingaarutilik. Ilutigisaanik periusiuvoq nunarsuaq tamakker-
lugu ilisimaneqartoq, Kalaallit Nunaannilu ilaatigut nunap sananeqaataanik erserfiusunik nunami-
nertanilluunniit eqqissisimatitsinermut atatillugu ilisimaneqartoq, soorlu qeqertaq Akilianik, Kuus-
suarmik (Austmannadalen) imaluunniit Sarfartuumik.


Kulturikkut eriagisassat pillugit inatsit ukiup aappaa affaannaq atuuppoq. Oqariaatsit pingaarutil-
lit attappaiaamma suliniutinik pingaarutilinnik aalajangersakkanillu ukiuni arlalinni amigaataasi-
masunik imaqarluni.  Inassutigisinnaanngilarput  pissutsit  tunngaviusut taakku allanngortinneqar-
nissaat. 


Akerlianillu  tamanut  iluanaarutaassaaq,  eqqissisimatitsinermut  inatsisip  aalajangersagai  "kul-
turikkut kingornussat illersorneqarnerannik" ilaneqarpata, tassuunakkut inuiaqatigiit nunaminerta-
nik kulturikkut oqaluttuarisaanermi soqutiginaatilinnik sunniisinnaanerannut periarfissinneqaqqul-
lugit, illersuineq eqqissisimatitsinermit sukangannginnerusoq aqqutigalugu.


Kulturikkut kingornussanik illersuineq ingerlanneqarsinnaavoq nunap immikkoortuinut pilersaaru-
titut ataavartitsisussatut isikkulimmik, sumiiffimmik kulturikkut oqaluttuarisaanermut attuumassuti-
limmik ataqatigiissitsisumik ilutigisaanillu nunap ammasup kulturikkullu eriagisap eqqissisimati-
taasup akornanni akunnermiliuttutut isikkoqartumik. 
Aammattaaq sumiiffimmik kulturikkut kingornussatut illersuineq sumiiffimmik illersugaasumik atu-
isunut nalunaarutaassaaq, nunami naasut ataanni ersinngikkaluanik kulturikkut eriagisassqarsin-

naaneranik. Ilaatigut pissusissamisuuginnassaaq Kujataani nunaateqarfiit World Heritage-tut im-
mikkoortinniarneqartut sinaakkutissaattut periarfissaq tamanna atorneqarpat. 


Sakkortuumik inassutigiumavarput
1) kulturikkut kingornussat illersornissaat pillugu inatsimmi aalajangersagaliornissaq 
2) oqaaseq  Inatsisartut  inatsisaata  taaguutaanut  ilanngunneqassasoq,  ersersillugu  killiffiit  


assigiinngitsut  marluk  pineqarmata:  eqqissisimatitsineq  aamma  kulturikkut  kingornussanik  
illersuineq. 


3) Kulturikkut  eriagisassat  pillugit  inatsisip  kapitaliani  3-mi  illut  aamma sumiiffiit  kulturikkut  
oqaluttuarisaanermut  attuumassuteqartut  pillugit  aalajangersakkat  immikkoortinneqassasut 
erseqqissarneqarlutillu.


4) NKA  sumiiffinnik  kulturikkut  oqaluttuarisaanermut  attuumassuteqartunik  pingaarutilinnik  
eqqissisimatitassanngortitsisinnaajuassasoq.


5) kulturikkut  kingornussanik  illersuinissamik  aalajangersaanermi  allaffissornermut  tunngasut  
inatsisissatut siunnersuummi allassimasutut malinneqassasut.


Nunatta  Katersugaasiviata Allagaateqarfiatalu  malugeqquaa kulturikkut  kingornussanik illersui-
nissamut periarfissap pissusissamisuuginnartumik nassatarissammagu, eqqissisimatitsiinnarnermi-
it sumiiffiit amerlanerit tamatumunnga ilaatinneqalernissaat. Tamatuma nassatarissavaa katersu-
gaasivimmi sumiiffiinnut tunngatillugu piumasaqaatit oqaasertalersornerinut suliassat amerlaneru-
lerneri,  aamma  nassatarissavaa  malinnaanermut,  nakkutilliinermut,  siunnersuinermut  attupin-
neqartunillu suleqateqarnermut nukiit amerlanerit atortariaqalernerat.


Nunatta  Katersugaasiviata  Allagaateqarfiatalu  tikkuarumavaa,  illersuinissamut  killiffiup  nutaap  
eqqunneratigut taassumallu allaffissorfiginera aningaasartuutaanerussammat. 
Ilimagineqarpoq aningaasartuutit  tassaassasut AC-tut atorfimmut affarmut angalanernullu anin-
gaasartuutit imaappoq 250.000 kr missaat. Aningaasat taakku eqqissisimatitsinermut aningaasali-
ussanut katigunneqassapput taamaalillunilu NKA-p suliassanut taakkununnga inspektøri piffissaq 
tamaat suliaqartussaq atorfinitsisinnaassallugu.”
 
Naalakkersuisut Nunatta Katersugaasivianit tusarniaanermi akissummut eqqaassavaat, inassuteqaa-
tit tallimat tamarmik siunnersuummi matumani akuerineqarmata. Taamaattoq oqariaatsinut atatillu-
gu eqqaaneqassaaq siunertamut naapertuunnerusutut isigineqarmat "kulturikkut kingornussanik al-
latigut illersuineq" "kulturikkut kingornussanik illersuinermut" paarlaallugu atorneqapat. Tamanna 
pillugu nalinginnaasumik oqaaseqaatit innersuunneqarput. 


Aningaasaqarnermut Nunanullu Allanut Naalakkersuisoqarfiup taamaallaat oqaatigaa, inatsisip al-
lanngortinneranut atatillugu aningaasartuutit  Inatsisartut  Aningaasanut Inatsisaanni aningaasalius-
saasut iluanni pissasut. Tassunga oqaatigineqassaaq Naalakkersuisut isumaqanngimmata allanngui-
neq  maanna  aningaasaliissutitigut  allannguutinik  nassataqassasoq.  Aammattaaq  allaffissornikkut 
aningaasaqarnikkullu kingunerisassat allaaserinerat innersuunneqarpoq. 


Kalaallit Nunaanni Sulisitsisut Peqatigiiffiata ilassilluarpaa inatsisissatut siunnersuummi sumiiffiit 
kulturikkut kingornussatut illersugassatut inassutiginerannut atatillugu tusarniaanissaq piumasaqaa-
tigineqarmat, allatigullu oqaaseqaatissaqarani. 


Kalaallit Nunaanni Takorniariartitsinermut Inuussutissarsiutinullu Siunnersuisoqatigiit "illut" nassu-
iaasernissaat ujartorpaat. Tassunga atatillugu Naalakkersuisut oqaatigissavaat inatsisimmi maanna 

atuuttumi § 13, imm. 1-imi allaaserineqarmat suut "illunut" ilaanersut. Aammattaaq inatsisip maan-
na atuuttup § 13, imm. 1-ianut nassuiaatini itisilerneqarpoq suut illutut isigineqarnersut. Taamaam-
mat  Naalakkersuisut  pissuteqarsorinngilaat  "illut"  qanorpiaq paasineqarnissaannik  nassuiaasiinis-
saq.


Kalaallit  Nunaanni  Takorniariartitsinermut  Inussutissarsiutinullu  Siunnersuisoqatigiit  aammattaaq 
malugeqquaat,  inatsimmi  ersinngimmat  kia  imaluunniit  kikkut  summiiffiup  ataavartinnissaa  siu-
nertaralugu  kulturikkut  kingornussatut  illersugaanissaata  pingaaruteqartuunera  aamma illup  ima-
luunniit sumiiffiup kulturikkut oqaluttuarisaanermut attuumassuteqartup oqaluttuarisaanermut illuli-
oriaatsimulluunniit  atatillugu pingaaruteqartuunera nalilissaneraa imaluunniit  nalilissaneraat.  Tas-
sunga atatillugu Naalakkersuisut oqaatigissavaat, aalajangiinissamut pisinnaatitaaffimmut ilaammat 
kia imaluunniit  kikkut apeqqutit  pineqartut  aalajangiiffigissanerai/aalajangiiffigissaneraat.  Imaap-
poq Nunatta Katersugaasivia eqqissisimatitsinernut atatillugu naliliisassaaq, Naalakkersuisullu inas-
suteqartoqareerneratigut  sumiiffinnik  kulturikkut  oqaluttuarisaanermut  attuumassuteqartunik  kul-
turikkut kingornussanik allatigut illersuinissamut tunngatillugu naliliinissaq isumagissallugu. 


Kalaallit Nunaanni Takorniariartitsinermut Inuussutissarsiutinullu Siunnersuisoqatigiit aammattaaq 
eqqaavaat, kulturikkut kingornussanik illersuineq (maanna kulturikkut kingornussanik allatigut il-
lersuineq) sakkukinnerusumik illersuiniarnertut taaneqassappat ernumanartillugu. Tassunga atatillu-
gu Naalakkersuisut oqaatigissavaat tamanna pillugu oqaaseqaatit  siunnersuummut nalinginnaasu-
mik  oqaaseqaatinit  peerneqarmata,  tassami  kulturikkut  kingornussanik  allatigut  illersuineq  sak-
kukinnerusumik illersuiniutaasariaqanngilaq,  kisiannili  tassaalluni  eqqissisimatitsinerunngikkalua-
mik allatuulli illersuineq. Tamaattorli taama oqarnermut ilaatillugu eqqaasariaqarpoq eqqissisimatit-
sineq aallaavittut kulturikkut kingornussat allatigut illersorneranniit sumiiffiup atorneqarnissaanut 
atatillugu amerlanerusunik killilersuissammat. Taamaalilluni kulturikkut kingornussanik allatigut il-
lersuinerup siunertarissavaa  sumiiffiup  atortuarneqarsinnaanissaa,  tamanna ataavartitassat  ataqqi-
neqarnissaat - illersuinermi siunertarineqartutut - anguneqarsinnaanngorlugu pisinnaappat. Eqqissi-
simatitsinerup aallaavittut nassatarissavaa, ingerlatsinerit suulluunniit - kikkut tamarmik isersinnaa-
nissaat eqqaassanngikkaanni - inerteqqutaalernerat, tak. siunnersuummi §§ 13a, imm. 3 aamma 13b, 
imm. 3 pillugit nr. 5. 


Kalaallit Nunaanni Takornariartitsinermut Inuussutissarsiutinullu Siunnersuisoqatigiit aammattaaq 
eqqaavaat, siunertamut naapertuuttussasoq pingaaruteqassuseq aallaavigalugu tulleriiaarisinnaaneq 
ammaanneqarpat, tassuunakkut kulturikkut eriagisassat siusinnerusukkut eqqissisimatitassanngorsi-
manerat tunuartinneqarsinnaanngorlugu, pineqartut aserfallassimatillugit. Tassunga atatillugu Naa-
lakkersuisut oqaatigissavaat inatsimmi atuuttumi taamaaliornissamut periarfissaqartitsisoqareersoq. 


Kalaallit Nunaanni Takorniariartitsinermut Inuussutissarsiutinullu Siunnersuisoqatigiit aammattaaq 
eqqaavaat, siunnersuummi erseqqinnerusumik allassimanngimmat, qanoq iliorluni isernermi akiliut 
aalajangersarneqassanersoq imaluunniit akilersinneqartassanersoq, ilutigisaanillu oqaatigineqarluni 
isuma pissanganartuusoq, ilaatigullu sumiiffiup takusaqarfissatut  naleqqussusianut naapertuuttari-
aqartoq aamma isertitat sumiiffimmi kulturikkut oqaluttuarisaanermut pingaarutillit aserfallatsaali-
nissaannut takussaasunngortinnissaannullu immikkoortittariaqartut. Tassunga atatillugu Naalakker-
suisut oqaatigissavaat, aalajangersagaq attatiinnarneqarmat, kisiannili oqaaseq akiliut (gebyr) ator-
neqarluni. Tamanna pivoq inatsisitigut allaffeqarfiup inassuteqarnera tunuliaqutaralugu. Akiliutaa-
junnartoq qanorpiaq aalajangerneqassanersoq sumiiffiup eqqissisimatitaalerneranut imaluunniit kul-
turikkut  kingornussamik  allatigut  illersuinermut  atatillugu  erseqqinnerusumik  isummerfigineqas-

saaq.  Akiliutaasoq  pissusissamisuuginnartumik  sumiiffimmik  nakkutilliinermi  ingerlatsinermilu 
aningaasartuutinik matussutissanut ilaassaaq. 


Kalaallit Nunaanni Takorniariartitsinermut Inuussutissarsiutinullu Siunnersuisoqatigiit naggasiullu-
gu oqaatigaat, siunnersuummi kulturikkut kingornussat takussaasunngortinnissaat eqqaaneqanngim-
mata.  Tassunga atatillugu  Naalakkersuisut  eqqaassavaat,  tamanna  inatsimmi  siunertaanngimmat. 
Taamaattoq katersugaasiveqarneq pillugu Inatsisartut peqqussutaat naapertorlugu Kalaallit Nunaan-
ni katersugaasiviit saqqummiinissamut pisussaaffeqarput, tassunga ilaalluni Kalaallit Nunaanni kul-
turikkut kingornussat takussaasunngortinnissaat. 


KANUKOKA immineerluni siunnersuut pillugu oqaaseqaateqanngilaq, kisiannili Kommune Kujal-
lermiit oqaaseqaatit innersuullugit, tassani eqqaaneqarmat inatsit Aningaasanut Inatsimmi sinaakku-
siussanik pisariaqartunik malitseqartinneqartariaqartoq.  Tassunga atatillugu Naalakkersuisut siun-
nersuutip allaffissornikkut aningaasaqarnikkullu sunniutissaanut tunngatillugu allaaserisat innersuu-
tissavaat. Aammattaaq Kommune Kujalleq aallaqqaasiinermini sumiiffiit kulturikkut oqaluttuarisaa-
nermut attuumassuteqartut kulturikkut kingornussatut illersorneqarnissaat pillugu aalajangersakka-
nik eqqussinissaq taperserlugu oqaaseqaateqarpoq. 


Kommune Sermersooq nalinginnaasumik inassuteqarpoq Namminersornerullutik Oqartussat kom-
munillu akornanni akisussaaffiit  suliassallu agguataarnissaat erseqqissarneqaqqullugit,  tigussaasu-
millu siunnersuuteqarluni sillimasiinermut, qanoq issutsimik nalunaarusianut il.il. aningaasartuuti-
nik kikkut akiliinissaat pillugu. Tassunga atatillugu Naalakkersuisut oqaatigissavaat, siunnersuum-
mi erseqqimmat kikkut sunik akiussaaffeqarnersut. Eqqissisimatitsinermut tunngatillugu piginnittut 
namminersortuunerat pisortaaneralluunniit immikkoortinneqanngilaq. Taamaalilluni aserfallatsaalii-
nermut aamma illumik allannguisinnaanermut periarfissanik killiliinermut naleqqiullugu eqqissisi-
matitsinerup  nassatariumaagai  piginnittunut  tamanut  atuupput.  Aalajangersakkat  taakku siunner-
suummi allanngortinneqartussatut siunnersuutigineqanngillat. 


Kulturikkut kingornussanik Aqutsisoqarfiup (Kulturarvsstyrelsen) eqqaavaa, pisariaqartoq erseqqis-
sassallugu ingerlatsinissamut pilersaarutip siunertarissagaa ataavartitsinissaq, tassunga ilanngullugit 
sumiiffiup  allannguinertaqanngitsumik  atorneqarsinnaanissaa  pitsanngorsarnissaalu.  Naalakkersu-
isut tassunga atatillugu eqqaassavaat, sumiiffimmut aalajangersimasumut atatillugu ingerlatsinissa-
mik  pilersaarutip  imarisassai  siunertamut  naapertuuttumik  inatsimmi  imminermi  aalajangersar-
neqarsinnaangimmata. Sumiiffiup kulturikkut kingornussat allatigut illersornerannut ilaasup inger-
lannissaanut pilersaarutip, aallaavittut sumiiffiup atornerata allanngortinneqannginnissaa attatiinnar-
niartariaqanngilaa, siunertarineqarmat sumiiffiup atorneqarnerata ineriartortinneqarsinnaanissaa, ta-
manna illersuiniarluni iliuutsit tunuliaqutarisaannut akerliunngippat. 


Kulturikkut  kingornussanik  Aqutsisoqarfiup  aammattaaq  siunnersuutigaa  "sumiiffiit  kulturikkut 
oqaluttuarisaanermut attuumassuteqartut" inatsisip oqaasertaani nassuiaaserneqassasut. Naalakker-
suisut tassunga oqaatigissavaat,  tamanna siunertamut naapertuuttut  isigineqanngimmat,  taaguutip 
paasinerata pituttorneqarnera pisariaqanngitsumillu killilernera taamaaliornerup nassatarisinnaam-
magu. 


Kulturikkut kingornussanik Aqutsisoqarfiup aammattaaq inassutigaa, oqaaseqaatini itisilerneqassa-
soq kulturikkut kingornussanik illersuineq (maanna kulturikkut kingornussanik allatigut illersuineq) 
eqqissisimatitsinermut naleqqiullugu sutigut sakkukinnerunersoq. Tassunga atatillugu Naalakkersu-

isut  Kalaallit  Nunaanni  Takorniariartitsinermut  Inuussutissarsiutinullu  Siunnersuisoqatigiit  oqaa-
seqaataannut oqaaseqaatigisat innersuutissavaat. 


Kulturikkut  kingornussanik  Aqutsisoqarfiup  aammattaaq  inassutigaat  illersuinerup ilusaa  pillugu 
oqaaseqaatit  itisilerneqassasut,  tassuunakkut  ersersinneqaqqullugu  illersuiniarnermi  kikkut  sumut 
naleqqiullugu pisussaaffeqarnersut. Naalakkersuisut isumaqarpata tamanna siunnersuummi maanna 
saqqummiunneqartumi piviusunngortinneqartoq.


Kulturikkut  kingornussanik Aqutsisoqarfiup aammattaaq siunnersuutigaa immikkoortumik nutaa-
mik ilanngussisoqassasoq, toqqaanerup nassatarisinnaasaanik saqqummiussiffiusumik allaaserinnif-
fiusumilluunniit. Eqqissisimatitsinermut aamma kulturikkut kingornussat allatigut illersornerannut 
atatillugu taamaaliortoqarpoq. 


Kulturikkut  kingornussanik  Aqutsisoqarfiup  aammattaaq  inassutigaa,  immikkut  akuerineqarluni 
inatsimmi  aalajangersakkanik  sanioqqussisinnaanermut  periarfissanik  aalajangersaasoqassasoq, 
aamma  oqaaseqaatini  ilanngussisoqartariaqartoq  nalilersuinikkut  aalajangiinernut  suut  ilaatin-
neqartarumaarnersut. Pineqartut siunnersuummut oqaaseqaatinullu ilanngunneqarput. 


Kulturikkut  kingornussanik  Aqutsisoqarfiup  aammattaaq  oqaatigaa,  eqqarsaatigineqartariaqartoq 
nunaminertat  nakkutiginissaat  pillugu  aalajangersakkanik  pilersaarusiornermut  inatsisiliornermi 
atorneqartunut  assingusunik  ilanngussisoqarsinnaanersoq.  Tamanna  Naalakkersuisut  siunertamut 
naapertuuttuusorinngilaat. 


Kulturikkut kingornussanik Aqutsisoqarfiup naggaasiullugu eqqaavaa, "kulturikkut kingornussanik 
illersuineq" pillugu aalajangersagaq itisilerlugulu erseqqissartariaqartoq, aamma oqaaseqaatini al-
laaserineqartariaqartoq,  assersuutigalugu  oqaluttuarisaanermi  pisimasut  ukiunik  100-nik  pisoqaa-
nerusut uppernarsaasersorluagaasullu kisimik illersuinermik nassataqartassanersut. Uppernarsaasii-
nissamik  piumasaqaateqartoqassappat  aammattaaq erseqqissartariaqarpoq qanoq annertutigisumik 
uppernarsaasiinissaq  piumasarineqarnersoq.  Tassunga  atatillugu  Naalakkersuisut  oqaatigissavaat 
oqaaseq inatsisilerinikkut  nassataasussat allaaserinerisigut  itisilerneqarlunilu  erseqqissarneqarmat. 
Inatsimmut maanna atuuttumut oqaaseqaatini  ersereerpoq, oqaluttuarisaanermi pisimasut aalajan-
gersimasumik pisoqaassuseqarnissaat piumasarineqanngitsoq. 


Aatsitassalerinermut Pisortaqarfiup eqqaavaa, kulturikkut kingornussat illersorneqarnissaat taakkua-
lu allanngornissaat pillugu aalajangiinissap Naalakkersuisuniinnera silatusaarnertut isigalugu, kisi-
annili  pingaartuusoq  Naalakkersuisut  aalajangiinerisa  paasissutissilluarneqarnermik  tunngaveqar-
nissaat, taamaammallu pisortaqarfiup inassutigaa § 17, imm. 2-mut ilanngunneqassasoq: "oqartus-
saasut naapertuuttut allat, taakkununnga ilanngullugu Aatsitsassalerinermut Pisortaqarfik". Siunner-
suummut  ilanngunneqarpoq  "attuumassuteqartut  naapertuuttut  allat"  ilisimatinneqassasut.  Siu-
nertamut  naapertuuttuusorineqanngilaq  inatsisip  oqaasertaani  Aatsitassalerinermut  Pisortaqarfiup 
immikkut  ersersinneqarnissaa,  kisianni  oqaaseqaatini  allanneqarpoq  Aatsitassalerinermut 
Pisortaqarfik attuumassuteqartunut naapertuuttunut ilaassammat. 


Aatsitassalerinermut Pisortaqarfiup aammattaaq eqqaavaa, § 17, imm. 3-p nassatariumaagai assut 
eqqarsarnartoqartillugit, tassami siunertamut naapertuuttut isigineqanngilaq, akuersissummik peqa-
reerluni aatsitassalerinermi ingerlassat kulturikkut kingornussat illersorneqarnissaannik qinnuteqaa-
teqartoqarneratigut unitsinneqarsinnaammata, tassami aatsitassalerinermut inatsisip ataani akuersis-
summik peqartut inatsisitigut pisinnaatitaaffii ukiuni 30-50-ini atuuttussaapput, taamaalillunilu ta-

matuma Namminersornerullutik Oqartussat taarseeqquneqarnerat kingunerisinnaallugu. Taamaam-
mat Pisortaqarfiup inassutigaa, aatsitassalerinermi ingerlatat aalajangersakkami tassani pineqassan-
ngitsut. Tassunga atatillugu Naalakkersuisut oqaatigissavaat, inatsimmi maanna atuuttumi eqqissisi-
matitsinermut  atatillugu  ilaatitsinnginnissamik  aalajangersagaqanngimmat,  kisiannilu  siunertamut 
naapertuuttutut isigineqarmat misissueqqaarnissamik atuinissamillu akuersissutaareersunut naleqqi-
ullugu ilaatitsinnginnissamik aalajangersagaliornissaq. Taamaammat tamanna inatsisissatut siunner-
suummut ilannguneqarpoq. 


Aatsitassalerinermut Pisortaqarfiup aammattaaq oqaatigaa, sumiiffinni aalajangersimasuni aatsitas-
sarsiortoqannginnissaanik siumoortumik aalajangiisoqarsinnaanngorlugu inatsisiliorneq, Naalakker-
suisut aatsitassarsiornermik inuutissarsiutinut inerisagassanut ilaatitsillutik politikkeqarnerannut na-
leqqiullugu siunertamut naapertuutinngitsutut isigineqarmat. Aammattaaq eqqaaneqarpoq Aatsitas-
saqarnermut  Pisortaqarfik  arlalinnik  assersuutissaqarmat,  annerusumik  minnerusumilluunniit  na-
laatsornikkut illersugassanngortitat "qanganitsat" ullumikkut aatsitassanut tunngasutigut inerisaanis-
samut annertuumik ajornartorsiortitsinerannik, naak aatsitassarsiorluni ingerlatsineq aamma sumiif-
fiup illersugassatut toqqarneqarsimasup taamatut ingerlannissaa ataatsikkut pisinnaagaluartut. Taa-
maammat Aatsitassalerinermut Pisortaqarfik isumaqarpoq, inatsimmik allannguinissatut eqqarsaati-
gineqartumi  Naalakkersuisut  aatsitassarsiornerup  inerisaaviginissaanik  politikkiat  eqqumaffigi-
neqartariaqartoq, aammalu aatsitassarsiorneq sumiiffiup annertunerusup illersugaasussatut toqqar-
neqarnera pissutigalugu pisariaqanngitsumik akornuserneqartariaqanngitsoq, aatsitassarsiorneq, kul-
turikkut kingornussap nalinga kinguaatsinnut  annikillisanngikkaluarlugu, pisinnaatillugu.  Naalak-
kersuisut isumaqarput ataavartitsinissamik soqutigisat soqutigisanut allanut naleqqiullugit nalilersu-
inerit  kulturikkut eriagisassat  pillugit  inatsimmi maanna atuuttumi tunuliaqutaasut  attatiinnartari-
aqartut, siunnersuummilumi matumani eqqissisimatitsinermut naleqqiullugu allannguisoqanngilaq. 
Kulturikkut kingornussat allatigut illersornissaannut tunngatillugu inatsisip sumiiffimmi aalajanger-
simasumi aatsitsassarsiornissaq siumoortumik inerteqqutigereernianngilaa. Tassunga tunngatillugu 
ilutigisaanik  oqaatigineqassaaq  Naalakkersuisut  UNESCO-p nunarsuarmi  pinngortitami  kulturik-
kullu  kingornussanik  isumannaarinissaq  pillugu  isumaqatigiissutaanik  ilaliinermikkut,  pisussaaf-
feqarmata sapinngisamik nunamullu naapertuunnerpaamik inatsisiliornikkut qularnaassallugu, nu-
nami oqartussaaffigisaminni kulturikkut kingornussat nunarsuup kingornussaatut isigineqartut iller-
sorneqarlutillu ataavartinnissaannut. 


Attaveqaateqarnermut Avatangiisinullu Naalakkersuisoqarfiup malugeqquaa, sumiiffimmik kul-
turikkut kingornussatut inissiineq kommunit pilersaarusiornermik nunaminertallu aqutarinerannik 
ingerlatsinerannik saneqqutsinerussasoq, tamannali ajornartorsiutaanngitsoq, inassutigalugulu ta-
manna oqaaseqaatini nalinginnaasuni ilanngullugu eqqaaneqassasoq. Tamannalu matumuuna pivoq. 


Attaveqaateqarnermut Avatangiisinullu Naalakkersuisoqarfiup aammattaaq eqqaavaa, § 14 Inatsisip 
Tunngaviusup § 73-ianik - inuttut piginnittussaatitaanermik - killiliisutut isikkoqarmat. Tama-
tumunnga tunngavigineqarpoq illumik eqqissisimatitaasumik piginnittut aserfallatsaaliinissamut 
pisussaaffilerneqarmata, aamma illumik allannguissagaanni allilerissagaanniluunniit immikkut aku-
erineqaqqaarnissaq piumasarineqarmat. Tassunga tunngatillugu Naalakkersuisut oqaatigissavaat aa-
lajangersagaq inatsimmi maanna atuuttumeereermat, aamma tamanna maannamut inatsitigut atuga-
risanik ingerlatitseqqinnerummat. Naalakkersuisut isumaqanngillat aalajangersagaq Inatsisip Tunn-
gaviusup § 73-ianik - inuttut piginnittussaatitaanermik - killiliisoq. Illunik eqqissisimatitassanngor-
tinneqarsinnaasunik piginnittut illup pissarsiarineranili illup immikkut ittuunera nalunngeriissavaat, 
tassunga ilanngullugu eqqissisimatitassanngortinneqarsinnaanera, tamannalumi aamma akianut aa-
lajangiinermut pingaaruteqarsinnaavoq.

Attaveqaateqarnermut Avatangiisinullu Naalakkersuisoqarfiup aammattaaq eqqaavaa, Naalakkersu-
isoqarfiup § 15, imm. 2-mi aalajangersagaq ima paasigaa NKA-p nunaminertanik ingerlatsinermut 
oqartussaaffik kommunalbestyrelsiniikkaluartoq tigugaa. Naalakkersuisoqarfiup tassunga atatillugu 
pissusissamisoorsoraa erseqqissassallugu pingaartuusoq sumiiffinni kulturikkut kingornussatut iller-
sugaasuni kia pilersaarusiornermut nunaminertanillu ingerlatsinermut oqartussaaffik tigummineraa. 
Tassunga atatillugu Naalakkersuisut oqaatigissavaat aalajangersakkami taamaallaat aalajanger-
neqarmat Nunatta Katersugaasivia nakkutilliisuusoq. Tamatumunnga tapertaliullugu Nunatta Kater-
sugaasiviata aammattaaq sumiiffinni kulturikkut kingornussatut allatigut illersugaasuni aserfal-
latsaaliinissaq pisussaaffigaa. 


Attaveqaateqarnermut Avatangiisinullu Naalakkersuisoqarfiup aammattaaq § 15, imm. 3-mi aserfal-
latsaaliinissamik pisussaaffiup sunarpiaq imarineraa ersernerlussoraa. Tamanna siunnersuummut 
oqaaseqaatini erseqqissarneqarpoq. 


Attaveqaateqarnermut  Avatangiisinullu  Naalakkersuisoqarfik  isumaqarpoq 
atuisinnaatitaanermut/nunaminertamik tunineqarnermut naleqqiullugu ersernerluttoq, pisinnaatitaaf-
fimmik sukkulluunniit pigisaqartoq qanoq pisussaaffeqarnersoq, NKA-lu sunik pisussaaffeqarner-
soq. Tamanna siunnersuummut oqaaseqaatini erseqqissarniarneqarpoq. 


Attaveqaateqarnermut Avatangiisinullu Naalakkersuisoqarfiup inassutigaa "atuisut nunaminertamik 
tunineqarsimasut" atorneqarnerat eqqarsaatigeqqinneqassasoq, nunaminertamik tunineqarnerup na-
lunaarutigineqarnissaanik piumasaqaat nutarfisuummat. Inassutigineqarpoq taarsiullugu atorneqas-
sasoq "atuisinnaanermut pisinnaatitaanermik peqartoq". Maanna siunnersuutaasumi siunnersuut qa-
nillattorneqarpoq "allatulluunniit nunaminertamik atuisinnaatitaasut" "atuisut nunaminertamik atui-
nissamut akuerisaasut" kingornanut ikkunneqarmat. 


Attaveqaateqarnermut Avatangiisinullu Naalakkersuisoqarfiup erseqqissaqquaa "illup eqqai qanin-
nerit" qanoq paasisariaqarnersoq. Tamanna inatsimmut maanna atuuttumut oqaaseqaatini ersippoq. 


Attaveqaateqarnermut Avatangiisinullu Naalakkersuisoqarfiup erseqqissaqquaa illuutinik nutarteri-
neq Tunup Avannaani nunami eqqissisimatitami illut ataavartitassat maanna piginnittuinut nutarte-
rinerit qanoq kinguneqassanersut, tamaani angalaniarnikkut pissutsit taamaaliornissaq akisoorujus-
suanngortissinnaammassuk.Tassunga atatillugu Naalakkersuisut oqaatigissavaat tamatuma inatsim-
mut ilanngunnissaa siunertamut naapertuuttutut isigineqanngimmat, pisuni ataasiakkaani pissutsit 
apeqqutaassammata. Aammattaaq oqaaseqaatigisaq aalajangersakkanut inatsimmi allanngortitassa-
tut siunnersuutaasunut attuumassuteqanngilaq.

Inatsisissatut siunnersuummi aalajangersakkanut ataasiakkaanut nassuiaatit 


§ 1-imut


Nr. 1-imut
Siunertamut naapertuuttut isigineqarpoq inatsimmut qulequtamissaaq ersersissallugu inatsimmi pi-
neqartut tassaammata kulturikkut eriagisassat eqqissisimatitaanerat aamma kulturikkut kingornussat 
allatigut illersugaanerat. 


Nr. 2-mut
Aalajangersagaq allanngortinneqarpoq ”suliniuteqarneq aqqutigalugu eqqissimatitsinissamik sulini-
uteqarneq” allanngortinneqarpoq tassaalersillugu ”suliniuteqarfiusumik kulturikkut kingornussanik 
illersuinermigut eqqissisimatitsinertut kulturikkullu kingornussanik allatigut illersuinertut ilusilik-
kamik  isumagigai”.  Tassuunakkut  ersersinniarneqarpoq  eqqissisimatitsineq  aamma  kulturikkut 
kingornussanik allatigut illersuinerit tamarmik tassaasut kulturikkut kingornussanik illersuiniarluni 
suliniutit. 


Nr. 3-mut
Ilanngussaq ilanngunneqarpoq pissutigalugu, suli  atuinissamut pisinnaatitaaffeqartoqarmat,  nuna-
minertamik tunniussinertut nalunaarsugaanngitsunik, taama piumasaqaateqarnerup nutarfasissuune-
ra pissutigalugu.


Nr. 4-mut
§ 13, imm. 1 maanna atuuttoq illut kiisalu sumiiffiit kulturikkut oqaluttuarisaanermut attuumassu-
teqartut  eqqissisimatitassanngortinneqarnissaannut tunngavoq. Siunnersuutigineqarpoq aalajanger-
sagaq allanngortinneqassasoq, illut eqqissisimatitaanerat kisiat pineqalersillugu. Ilutigisaanik aala-
jangersakkat nutaat marluk,  siunnersuummi § 13a aamma 13b, siunnersuutigineqarput,  sumiiffiit 
kulturikkut oqaluttuarisaanermut attuumassuteqartut eqqissisimatitaanissaannik aamma kulturikkut 
kingornussatut allatigut illersorneqarnissaannik imaqartoq. Tamanna pillugu nr. 5-imut nassuiaat er-
seqqinnerusoq innersuutigineqarpoq. Tamatuma kingunerisaanik inatsimmi § 13, imm. 3, sumiiffin-
nut kulturikkut oqaluttuarisaanermut attuumassuteqartunut  tunngasoq, iluarsineqarluni allajanger-
sakkamut nutaamut nuunneqarpoq, § 13a-mik taaneqarluni. Tamatuma kingunerisaanik inatsimmi § 
13, imm. 4-mi aalajangersagaq, imm. 3-tut nutaatut siunnersuutigineqarpoq. 


Siunertamut  naapertuuttut  isigineqanngilaq,  eqqissisimatitsinermut  atatillugu  piginnittunut  pisus-
saaffiit  sumiiffinnut  kulturikkut  oqaluttuarisaanermut  attuumassuteqartunuttaaq  atuutsinneqassap-
pata.  Pingaarnertut  pissutigalugu  piginnittoqarnavianngimmat,  nunami  maani  nunaminertanik 
inuinnartut  piginnittoqarsinnaanngimmat.  Aammattaaq sumiiffiit  kulturikkut oqaluttuarisaanermut 
attuumassuteqartut tassaasinnaapput nunaminertat annertuut, taakkua ilaat inuussutissarsiornermut 
atorneqarsinnaallutik, soorlu nunalerinermut. Nunaminertat inuussutissarsiornermut atuinnarneqar-
sinnaassapput,  kikkullu  tamarmik  nunaminertanut  isersinnaatitaassallutik,  tamanna  kulturikkut 
kingornussatut illersuinissami soqutigisat sumiiffimmut atasut ataqqillugit pisinnaappat.

Inatsimmi  atuuttumi  imm.  2  illunik  eqqissisimatitassanngortitsinerit  qanoq annertutiginissaannut 
tunngasoq allanngortinneqassanngitsoq siunnersuutigineqarpoq.


Inatsimmi  atuuttumi  imm.  4  allannguinerup  kingunerisaanik  allanngortinneqarpoq,  taamaalilluni 
aalajangersakkami illut kisimik pineqalerlutik. Aalajangersagaq imarisamigut allannguuteqanngilaq.


Imm. 4-mi nutaami aalajangerneqarpoq,  illunik eqqissisimatitsinerup nassatarissagai  pisussaaffiit 
immikkut  ittut,  illup aserfallatsaalineranut  aamma illumi sanaartorsinnaanerup killiulersorneranut 
naleqqiullugit. Inatsimmi § 14 innersuunneqarpoq. Tassani pissutsit pineqartut erseqqissarneqarput. 
Aalajangersagaq  siunertamut  naapertuuttut  isigineqarpoq  sumiiffimmik  kulturikkut 
oqaluttuarisaanermut  attuumassuteqartumik  eqqissisimatitsinermut  aamma  kulturikkut 
kingornussanik  allatigut  illersuinermut  atatillugu  aalajangersakkat  nutaat  inatsisitigut 
kinguneriumaagaat assigalugit. 


Imm.  5-itut  nutaatut  Naalakkersuisut  -  Nunatta  Katersugaasiviata  inassuteqareerneratigut  - 
pisinnaatinneqarput  illut  eqqissisimatinnissaat  pillugit  aalajangersagaliornissamut,  tassunga 
ilanngullugit  eqqissisimatitsinermut  piumasaqaatit.  Aalajangersagaliornissap  Nunatta 
Katersugaasiviata  inassuteqareerneratigut  pinissaanut  pissutaavoq,  katersugaasivik  tassaammat 
suliamut  tunngatillugu  ilisimasaqartoq.  Eqqissisimatitsinissamut  piumasaqaatit  kissaatiginarput, 
tassuunakkut  kikkut  tamarmik  pitsaanerusumik  nalilersinnaalissammassuk  illut  suut 
eqqissisimatitassanngortinneqarsinnaanersut.  


Nr. 5-imut
§ 13a,  imm. 1-imi aalajangersakkamut inatsimmi maanna atuuttumi § 13, imm. 1 tunngaviuvoq. 
”Oqaluttuarisaanermut imaluunniit ilusilersueriaatsimut pingaaruteqarpat" taarserlugu imaalerpoq: 
”kulturikkut  oqaluttuarisaanermi naleqassusiat  pissutigalugu",  tassami aalajangersakkami maanna 
taamaallaat sumiiffiit kulturikkut oqaluttuarisaanermut attuumassuteqartut pineqarput. 


Imm. 2-p inatsimmi atuuttumi § 13, imm. 3 assigaa. 


Imm. 3 nutaajuvoq. Sumiiffiup kulturikkut oqaluttuarisaanermut attuumassuteqartup eqqissisimati-
tassanngortinnerata inatsisitigut nassatariumaagai allaaserai. Inatsimmi maanna atuuttumi tamakku 
allaaserineqanngillat.  Siunertamut naapertuuttut  isigineqarpoq aalajangersagaq taamaattoq aqquti-
galugu kikkut tamarmik eqqissisimatitsinerup qanoq kinguneqarumaarneranik ilisimasaqarnissaat. 


Aajangersakkami  aalajangiunneqarpoq,  sumiiffimmi  eqqissisimatitaasumi  sumilluunniit  ingerlat-
sisoqassanngitsoq, kikkulluunniit  isersinnaatitaanissaat  eqqaassanngikkaanni.  Tamatumunnga pis-
sutaavoq  eqqissisimatitsinerup  siunertarimmagu  sumiiffiup  taamaaginnarluni  illersorneqarlunilu 
ataavartinnissaa, tamannalu pissutigalugu pisariaqarsorineqarmat sumiiffiup suugaluartumulluunniit 
- nunaateqarneq ilanngullugu - atorneqannginnissaa. Ilutigisaanik siunertamut naapertuuttutut isig-
ineqarpoq aalajangersakkap sanioqqunneqarsinnaanissaanut periarfissiinissaq, Nunatta Katersugaa-
sivia immikkorluinnaq ittunik pissutissaqartoqartillugu sanioqqutsinissamik akuersisinnaasunngor-
lugu.  "Immikkorluinnaq  pissutissaqartoqartillugu"  ima  paasineqassaaq  sanioqqutitsisinnaanermik 
aalajangersagaq qaqutiguinnaq atorneqartussatut takorloorneqartoq. Immikkorluinnaq ittumik pis-
sutigisaq assersuutigalugu tassaasinnaavoq ingerlanniagaq annikissutsimigut ilusilerneqarnermigul-
lu eqqissisimatitsinermut tunngavigineqartunik sukkulluunniit innarliisussaanngitsoq. 

Imm. 4 nutaajuvoq. Aalajangersakkap Naalakkersuisut - Nunatta Katersugaateqarnerata inassuteqa-
reerneratigut - pisinnaatippai sumiiffiit kulturikkut oqaluttuarisaanermut attuumassuteqartut eqqis-
sisimatinneqarnissaat  pillugit  aalajangersaanissamut,  tassunga  ilanngullugit  sumiiffiup  killiler-
sornera,  atorneqarnera,  ingerlannera  aamma  iserfigineqarsinnaanera  pillugit  aalajangersakkat. 
Siunertamut naapertuuttutut isigineqarpoq Naalakkersuisut taamaattunik malittarisassiorsinnaanis-
saat, aamma taamaaliornerup sumiiffinnut aalajangersimasunut eqqissisimatitaasunut tunngatillugu 
pisinnaanissaa. Nunatta Katersugaasivia tamatumunnga tunngatillugu suliamut tunngasutigut ilisi-
masaqartuummat eqqissisimatitsinissarlu pillugu aalajangiisinnaatitaammat, siunertamut naapertu-
uttuusorineqarpoq  aalajangersakkat  pineqartut  katersugaasiviup  inassuteqareerneratigut  su-
liarineqartassappata. 


§ 13b-mi aalajangersagaq nutaajuvoq ilanngunneqarlunilu sumiiffiit kulturikkut oqaluttuarisaaner-
mut  attuumassuteqartut  eqqissisimatitsinerunngitsumik  kulturikkut  kingornussatut  allatigut  iller-
sorneqarsinnaanissaat kissaatigineqarmat.


Sumiiffiit kulturikkut oqaluttuarisaanermut attuumassuteqartut kulturikkut kingornussatut allatigut 
illersugassanngortinneqarnissaannut Nunatta Katersugaasiviata tamatuminnga inassuteqaateqareer-
neratigut aalajangiinissamut,  Naalakkersuisut piginnaatitaassasut imm. 1-imi siunnersuutigineqar-
poq.  Sumiiffiit  kulturikkut  oqaluttuarisaanermut  attuumassuteqartut  eqqissisimatinnissaannut 
naleqqiullugu  allannguummut  tassunga  tunuliaqutaasut  pillugit  siunnersuummut  nassuiaatit 
nalinginnaasut innersuutigineqarput. 


Oqaatsit  ”Kulturikkut  kingornussanik allatigut  illersuineq” atorneqarput  kulturikkut  kingornussat 
illersorneqarnissaasa siunertarineqarnera takutinniarlugu aamma matumani pineqarmat eqqissisima-
titsinerunngikkaluamik kulturikkut kingornussat allatigut illersorniarneqarnerat. Eqqissisimatitsine-
rup  kulturikkullu  kingornussanik  allatigut  illersuinerup  assigiinngissutaat  siunnersuummi  §  13b, 
imm. 1-imi aamma § 13b, imm. 3-mi aalajangersakkani ersipput. Aammattaaq assigiinngisitsinerup 
tunuliaqutaa pillugu siunnersuummut oqaaseqaatit nalinginnaasut innersuunneqarput. 


Imm. 2 imarisamigut § 13, imm. 2-mi aalajangersakkamut assinguvoq. 


Imm. 3-mi allaaserineqarpoq sumiiffiup kulturikkut kingornussatut allatigut illersugaalernerata inat-
sisitigut  kingunerisassai.  Aalajangersagaq  eqqissisimatitsineq  pillugu  assingusunik  aalajanger-
sakkanut naleqqiullugu tamakkiisumik pinngitsaaliinngilaq, imatut paasillugu sumiiffimmi pineqar-
tumi ingerlatsisoqarsinnaajuarnissaa akuersaaramiuk, taakkua sumiiffiup ilaanik imaluunniit sumiif-
fimmik  tamarmik  takujuminaallisitsinngimmata  imaluunniit  aseruinngippata.  Tamanna  ilanngun-
neqarpoq sumiiffik pineqartoq atorneqarsinnaajunnaavissoqqunagu. Ineriartorneq ingerlaannarsin-
naasussaavoq, tamanna pisinnaappat kulturikkut illersuilluni suliniutip tunuliaqutarisai ataqqillugit. 
Nunatta  Katersugaasiviata  aalajangertassavaa  ingerlassaq  akuerineqarsinnaanersoq.  Eqqissisi-
matitsinermik  aalajangersakkanisut  matumanissaaq  aalajangersakkamik  sanioqqutitsinissaq  peri-
arfissaqarpoq.  Sanioqqutitsinissamik  aalajangiinissamut  pisinnaatitaaffik  Naalakkersuisuniippoq, 
tassami Naalakkersuisut kulturikkut kingornussat allatigut illersorneqarnissaat pillugu aalajangiisar-
tuupput. Naalakkersuisut aalajangiinerat Nunatta Katersugaasiviata inassuteqareerneratigut pisartus-
saammat siunertamut naapertuuttut isigineqarpoq, sanioqqutitsinissamik aalajangiineq aammattaaq 
pisassappat Nunatta Katersugaasiviata inassuteqareerneratigut. 


Imm. 4-mi - eqqissisimatitsinermut tunngasunisut - Naalakkersuisut periarfissinneqarput Nunatta 
Katersugaasiviata inassuteqareerneratigut sumiiffiit kulturikkut oqaluttuarisaanermut attuumassute-

qartut  kulturikkut kingornussatut allatigut  illersorneqarnissaat pillugu aalajangersagaliornissamut, 
taakkununnga ilaallutik sumiiffiup killilernera, atorneqarnera, ingerlanneqarnera akiliuteqarunnarlu-
nilu  iserfigineqarsinnaanera  pillugit  aalajangersakkat.  Aalajangersakkap  atorneqarsinnaanera  pil-
lugu aammattaaq § 13, imm. 4-mut oqaaseqaatit innersuunneqarput.


Nr. 6-imut
§  13-imi  allannguinissatut  siunnersuutit  kingunerisaannik  §  14-imi  aalajangersakkat  illunut 
eqqissisimatitanuinnaq  atuutissasut  siunnersuutigineqarpoq.  Atuuttup  oqaasertalernerani  sumiifiit 
kulturikkut  oqaluttuarisaanermut  attuumassuteqartut  ilanngullugit  pineqarput.  Aalajangersagaq 
imarisamigut allatigut allannguuteqanngilaq. 


Nr. 7-imut
§  13-imi  allannguinissatut  siunnersuutit  kingunerisaannik  §  15-imi  aalajangersakkat 
allanngortinnis-saat siunnersuutigineqarpoq. 


Imm. 1-imi illut eqqissisimatitassanngortinneqarsimasut aamma sumiiffiit  kulturikkut oqaluttuari-
saanermut  attuumassuteqartut  eqqissisimatitaasut  Nunatta  Katersugaasivianit  nalunaarsugassatut 
pisussaaffiunera allanngortinneqarpoq, illut eqqissisimatitassanngortinneqarsimasut aamma sumiif-
fiit kulturikkut oqaluttuarisaanermut attuumassuteqartut eqqissisimatitaasut imaluunniit kulturikkut 
kingornussatut allatigut illersorneqartut nalunaarsornissaannut pisussaaffimmut. 


Imm. 2-mi illut  eqqissisimatitassanngortinneqarsimasut  aamma sumiiffiit  kulturikkut  oqaluttuari-
saanermut attuumassuteqartut  eqqissisimatitaasut Nunatta Katersugaasivianit  nakkutigisassaatitaa-
nerat allanngortinneqarpoq, illut eqqissisimatitassanngortinneqarsimasut aamma sumiiffiit kulturik-
kut oqaluttuarisaanermut attuumassuteqartut kulturikkut kingornussatut allatigut illersorneqartussat 
Nunatta Katersugaasivianit nakkutigineqarnissaat pisussaaffinngorlugu. 


Imm. 3-mi sumiiffiit kulturikkut oqaluttuarisaanermut attuumassuteqartut aserfallatsaaliorneqarne-
rat Nunatta Katersugaasiviata aningaasanut inatsisikkut aningaasaliissutit iluanni isumaginissaannut 
pisussaaffia allanngortinneqarpoq, taamaallaat tassaalersillugu sumiiffiit eqqissisimatitaasut aamma 
kulturikkut  kingornussatut allatigut illersorneqartut  aserfallatsaaliorneqarnerisa isumaginissaannut 
pisussaaffik.


Ilisimatitsissutigineqarsinnaavoq Nunatta Katersugaasivia kulturikkut eriagisassat pillugit Inatsisar-
tut inatsisaata atuutilernerata kingorna illut eqqissisimatitaasut aserfallatsaalinissaannut tapiissute-
qarnikuunngimmat.


Nr. 8-mut
§ 13-imi allannguinissatut siunnersuutit kingunerisaannik § 16, imm. 2-mi aalajangersagaq allan-
ngortinneqarpoq, Kulturikkut kingornussat pillugit siunnersuisoqatigiittaaq kulturikkut kingornussa-
tut illersugassanngortitsinissamik suliaq pillugu inassuteqaateqartartussanngorlugit. Aalajangersak-
kap  atuuttup  oqaasertalernerani,  siunnersuisoqatigiit  taamaallaat  eqqissisimatitassanngortitsinis-
samik suliaq pillugu inassuteqaateqartartussaapput. 


Aammattaaq Kulturikkut kingornussat pillugit  siunnersuisoqatigiit  siunnersuisutut inissisimanerat 
allannguinerup  kingunerisaanik  allanngortinneqarpoq,  illut  eqqissisimatitassanngortinnissaat,  su-
miiffiit  kulturikkut  oqaluttuarisaanermut  attuumassuteqartut  kulturikkut  kingornussatut  illersu-
gassanngortinnissaat  pissutsillu  taakkununnga  attuumassuteqartut  ilaatinneqalerlutik. 

Aalajangersak-kami atuuttumi illunik, sumiiffinnik kulturikkut oqaluttuarisaanermut attuumassute-
qartunik eqqissisimatitassanngortitsineq pissutsillu taakkununnga attuumassuteqartut pineqarput.


Nr. 9-mut
§ 13-imi allannguinissatut  siunnersuutit  kingunerisaannik § 17-imi aalajangersagaq allanngortin-
neqarpoq. 


Imm 1-imi ilanngunneqarpoq aammattaaq taaneqartut  kulturikkut kingornussatut allatigut illersu-
gassanngortitsinissaq pillugu suliassanngortitsisinnaasut. 


Imm. 2-mi ilanngunneqarpoq nalunaaruteqartussaatitaaneq aammattaaq atuuttoq kulturikkut kingor-
nussatut allatigut illersugassanngortitsinissaq pillugu aalajangiinernut naleqqiullugu. 


Imm. 3-mi ilanngunneqarpoq piffissamit nalunaaruteqartoqarneraniit kulturikkut kingornussatut al-
latigut  illersugassanngortitsinissamut  eqqarsaatigineqartumut  akornutaasinnaasumik  ajornakusuu-
lersitsisumilluunniit  iliuuseqartoqassanngitsoq.  Aammattaaq  nutaatut  ilanngunneqarpoq  tamanna 
atuutinngimmat aatsitassanik misissueqqaarnissamik, ujarlernissamik atuinissamillu akuersissutaa-
reersunut  naleqqiullugu.  Tamatuma  tunuliaqutaanut  atatillugu  Aatsitassalerinermi  Pisortaqarfiup 
tusarniaanermi  akissutaanut  oqaaseqaatit  innersuunneqarput,  kiisalu  Inatsisiliornermut 
Allaffeqarfiup tamatumunnga unnersuussuteqarnera.


Aatsitassanik  misissueqqaarnissamut,  ujarlernissamut  atuinissamullu  akuersissutit 
aalajangersarneqarput  Kalaallit  Nunaanni  atortussiassat  aatsitassanit  pisut  pillugit  inatsimmi, 
inatsimmik nalunaarut nr. 368, 18. juni 1998-meersukkut nalunaarutigineqartukkut.


Sermip  erngullu  isumalluutigineqarnerinik  misissueqqaarnissamut  atuinissamullu  akuersissutit 
aalajangersarneqarput Sermip erngullu avammut nioqqutissatut atorneqarnissaat pillugu Inatsisartut 
inatsisaanni  nr.  7,  31.  maj  2001-meersukkut  (sermip  erngullu  avammut  nioqqutiginissaannut 
inatsit).


Erngup  nukinginik  nukissiorfinnik  tassungalu  atasumut  misissueqqaarnermut  akuersissutit  suli 
inatsisitigut  aalajangersarneqanngillat,  Naalakkersuisulli  Inatsisartut  Upernaakkut 
ataatsimiinnissaannut inatsisissatut siunnersuummik matumunnga tunngasumik saqqummiussipput. 
Erngup  nukinganik  nukissiorfinnik  matumani  paasineqassapput  sanaartukkat  angisuut 
suliffissuarnut assingusunulluunniit sarfamik tunniussisartut.


Imm.  4-mi  aalajangersarneqarpoq Nunatta  Katersugaasivia  eqqisisimatitsinissamik  suliat  aamma 
taakkunannga  allannguinerit  atorunnaarsitsinerilluunniit  aalajangertassagai,  sumiiffilli  kulturikkut 
oqaluttuarisaanermut attuumassuteqartut kulturikkut kingornussatut allatigut illersugaanissaat pillu-
gu aalajangiisinnaatitaaneq Naalakkersuisuniittoq - Nunatta Katersugaasiviata inassuteqareernerati-
gut. Tamatumunnga tunuliaqutaasut pillugit siunnersuummut nassuiaatit nalinginnaasut innersuuti-
gineqarput. 


Nr. 10-mut
§ 13-imi allannguinissatut siunnersuutit kingunerisaannik § 18-imi aalajangersagaq allanngortinne-
qarpoq. 

Imm. 1-imi eqqissisimatitassanngortitsinernik Nunatta Katersugaasiviata tamanut nalunaarutiginnit-
tussaatitaanera  annertusineqarpoq,  kulturikkut  kingornussatut  allatigut  illersugassanngortitat 
ilanngunneqartussanngorlugit. Tamatuma kingunerisaanik piginnittup, atuisut nunaminertamik atui-
nissamut akuerineqarsimasut kommunillu sanaartukkap imaluunniit sumiiffiup kulturikkut oqalut-
tuarisaanermut  attuumassuteqartup  inissisimaffigisaata  ilisimatinnissaannut  pisussaaffik  aammat-
taaq  kulturikkut  kingornussat  allatigut  illersorneqarnerannut  atatillugu  atuuppoq.  Aammattaaq 
atuisunut  nunaminertamik  atuinissamut  akuerisaasunut  tunngatillugu  ilanngussisoqarpoq. 
Tamatumunnga  tunngatillugu  Attaveqaateqarnermut  Avatangiisinullu  Naalakkersuisoqarfiup 
oqaaseqaataanut  oqaaseqaatigisat  innersuunneqarput.  Aammattaaq  "attuumassuteqartut 
naapertuuttut  allat"  ilanngunneqarpoq.  Taakkununnga  assersuutigalugu  ilaasinnaavoq 
Aatsitassalerinermut Pisortaqarfik. Allannguutip tunuliaqutaanut tunngatillugu Aatsitassalerinermut 
Pisortaqarfiup tusarniaanermit akissutaanut oqaaseqaatit innersuunneqarput. 


Imm. 2-mi illunik eqqissisimatitassanngortitsinerit pillugit aalajangiinerit Nunatta Katersugaasiviata 
piumasaqaateqarneratigut Nunatta Eqqartuusivianit nalunaarsorneqartarnissaannik pisussaaffimmut 
kulturikkut kingornussatut allatigut illersugassanngortitsinerit ilanngunneqarput. 


Imm.  3-mi  ilanngunneqarpoq  kulturikkut  kingornussatut  allatigut  illersugassanngortitsineq,  sum-
miiffiit  kulturikkut  oqaluttuarisaanermut  attuumassuteqartut  pisinnaatitaaffinnik  piginnittuisa 
ataqqissagaat, pisinnaatitaaffik qaqugukkulluunniit pilersitaasimagaluarpat. 


Nr. 11-mut 
§ 13-imi allannguinissatut  siunnersuutit  kingunerisaannik § 19-imi aalajangersagaq allanngortin-
neqarpoq,  tassuunakkut  Naalakkersuisut  pigisamik  arsaarinninnikkut  piginnittunngornissamut 
pisinnaatitaanerat, eqqissisimatitsinissap piviusunngortinnissaanut pisariaqartoq, annertusineqarpoq, 
kulturikkut kingornussanik allatigut illersugassanngortitsinissap piviusunngortinnissaanut pisariaqa-
lerfiatigut  atuutsinneqarsinnaalersillugu.  Tassunga atatillugu  oqaatigineqassaaq  nalinginnaasumik 
paasinnittarneq naapertorlugu atuisinnaatitaaneq aammattaaq "pigisatut" isigineqarmat. 


Nr. 12-mut
§ 17, imm. 3-p allanngortinneqarnissaanut siunnersuutip kingunerisaanik § 21, imm. 1-imi aala-
jangersakkap kingunerissavaattaaq  kulturikkut kingornussatut allatigut illersugassanngortitsinissa-
mut eqqarsaatigineqartumut akornutaasinnaasumik ajornakusuulersitsisumilluunniit iliuuseqartoqar-
nerata akiliisussanngortitaanermik kinguneqarsinnaanera. 


Aammattaaq § 21, imm. 1-imi aalajangersagaq allanngortinneqassasoq siunnersuutigineqarpoq, § 
13,  imm.  5-imi,  §  13a,  imm.  4-mi  aamma  §  13b,  imm.  4-mi  pisinnaatitaanermik 
aalajangersagassatut  siunnersuutit  naapertorlugit   Naalakkersuisut  aalajangersarunnagaannik 
unioqqutitsinerit akiliisitaanermittaaq kinguneqarsinnaanngorlugit.


Nr. 13-mut
Allannguinermut tunuliaqutaasoq nalinginnaasumik oqaaseqaatinut innersuussutigineqassaaq. 


§ 2-mut


Kulturikkut  eriagisassat  eqqissisimatitaanerat  pillugu  Inatsisartut  inatsisaata  allanngortinneranik 
Inatsisartut  inatsisissaat  1.  december  2009-mi  atortuulissasoq  siunnersuutigineqarpoq.  Piffissaq 
atortuulersitsivissatut  siunnersuutigineqartoq  ilaatigut  Kujataani  nunap  UNESCO-p  nunarsuarmi 

eriagisassatut  kingornussanut  allattuiffiani  ilanngunneqartussatut  piukkussaaneranut 
tunngavilersuutit  januar  2010-mi  UNESCO-mut  tunniunneqannginnerani  sumiiffiit  kulturikkut 
oqaluttuarisaanermut  attuumassuteqartut  kulturikkut  kingornussatut  allatigut 
illersorneqartussanngortinneqarnissaa  siunertaralugu.  Tamatumuunakkuttaaq  sumiiffiup 
killilerneqarnissaa  aqutsiviginissaanullu  pilersaarutit  tunngavilersuutit  tunniunneqannginnerani 
isumagineqarsinnaaniassammata. 

